
Jorbot ma' I-Ghadd ta’ gabel pag. 112

I1-Prijurat tar-Russia fit-tixlija li ghamel kontra 1-Gran
Mastru Hompesch fl-aliliar semma b’isimhom il dawk il-Kava-
lieri li kif deherlu kienu nies li tkkonfojffaw kontra I-Ordni u
“li ghialhelele 1l-Gran Mastru kien messu nmehfithom mill-karika
taghhom, il-ghaliex id-destin ta' Malta kien imsensel ma’
ghemilhom. Dawn il-Kavalieri li kien jathom kulhadd, u
sahiansitra Hompesch, kienu: il-Prinéep Camillo de Rohan,
Bosredon de Ransijat, Bardonenche, Tousard, is-segretarju
Doublet u De Fay”. Izda fost dawn, wara 1i tgharbel u tigbor
kollox, tnejn biss nistghiu nghidu li kellhom x’jagsmu fit-tix-
wix u konfofof 1i saru fi Zmien Vassalli, u dawn huma t-tnejn
imsemmijin mill-istess Vassalli, jekk dawn (targa’ tghid) jew
tassew imsemmijin minnu. Issa, sew il-Prinéep Camillo de
Rohan kemm Bosredon ds Ransijat stkarrew bil-miktub illi
huma ma kienu mdeffsin bl-ebda mod fit-tixwix u gerq li sar
kontra 1-Ordni. Bosredon ma qaghadx jahli wisq kliem fil-
Prefazzjoni tieghu tal-“Giornale dell’Assedio e Bloceco di
Malta”. (1843) biex imieri dak kollu li ntqal fuqu. Huwa
ma sarx jaf bil-Memorjal 1li hareg, f'Germania, Ferdinando
Hompesch, u l-angas bil-Protesta tal-Prijurat tar-Russia hlief
wara li I-Franéizi kienu telqu minn Malta, mita huwa kien
wasal Marsilja. Kontra dak li fuqu gal Hompesch, huwa
isemmi biss dik il-bi¢éa ta’ mita l-armata ta’ Napuljun kienet
niezla l-art, fejn stqarr illi huwa baghat ighid b’ittra lill-Gran
Mastru illi hu telaq minn Tezorier ta' 1-Ordni “ghax ir-rabta
li kellu ma’ I-Ordni kienet dik Ui jikkombatti t-Tork u mhux
Lill-pajjizani tieghu,” fejn imaqdar ukoll 1il Hompesch talli
(ladarba deherlu 1i ma kellux ihalli lill-bastimenti ta' Napul-
jun jidhlu fil-Port) ma sammx iebes, izda éieda fi Zmien
erbgha u ghoxrin siegha fortizza hekk gawwija bhalma hi dik
ta’ Malta li setghiet, biex inghid hekk, tilga’ ruliha biha
infisha; ghat-tixlijiet 1i sarulu mill-Prijurat tar-Russia (fejn
semmewh bhala wielied li mexxa lil Vassalli fil-konfeffa 1i
dana ghamel) Bosredon ma tniffes b'xejn, izda fejn jidher li
tawh i1l-htija, bhala traditur tal-Ordni ghad-dahla tal-Francizi
fMalta, hu wiegeb illi “dak iz-Zmien tad-dahla tal-Franéizi
f'Malta, ebda Kavalier russu ma kien hawn fil-post u ghalhekk
dawna kellhom jogoghdu fuq xiehda li ma kienx ta' min
jemminhom. U biex iwettaq dan kollu, huwa stampa u liareg
“Il Giornale dell’Assedio e Bloceco di Malta” bl-Ittri u I-Me-
morjali bhala Appendiéi, fejn wera minn taht 1i hu kellu bosta
principji demokratici It bthom ma satax jagbel ma’ dawk ta’
1-Ordni, i2da iva ma’ dawk ta’ Vassallt w tal-Partit Gakbin.

Dawn il-prin¢ipji hu jisqarrihom u mhabba fihom, kif ighid
ikreh sa mill-bidu nett tar-Rivoluzzjoni Franéiza (1).
Il-Prinéep Camillo de Rohan, Ballju u Gran Prijur tal-
Aquitania, wagt il-Process ta’ Vassalli jidher li kien gieghed
hawn Malta, izda mita hHarget il-Protesta bil-Manifest tal-
Prijurat tar-Russia, huwa kien qieghed jivvjagga fl-Italia u
mhabba f'sabilitu wagaf {'Firenze minn fejn, wara li qara
t-tixlijiet 1i sarulu f'dak il-Manifest,huwa wiegeb bi tlitt Ittri:
walida mibghuta lill-Imperatur tar-Russia, olira lir-Re tieghu
u l-ofira lill-Gran Prijurat tar-Russia bi Pro-Memoria maghha.
Fit-tlitt Ittri huwa ma jaghmilx hlief jitlob bi hiniena sabiex
lilu jinghata l-passaport u l-permess 1i jitlaq ghal Pietroburgo
u jidher quddiem il-Membri tal-Prijurat tar-Russia biex min-
nhom, wara li jgib il-provi tal-innoc¢enza tieghu, ikollu l-haqq
u jithallas tal-hsara 1i saritlu fil-gieli ta’ ismu, bil-gidba 11
intqalet fuqu fil-Procéess ta’ Vassalli. Huwa ghalhekk, ghal-
kemm maghdur f'salifitu, kien haseb biex jitlaq ghal Vienna
ghand il-Prinéipessa’ Lorraine, ohtu, minn fejn jistenna bla
sabar it-twegiba ghiat-talba 1i ghamel. “Jekk jiena hati lejn
1-Ordni”, kiteb lill-Prijurat tar-Russia, ‘‘jekk jiena ndehist
'xi wahda mill-konfofof wahxija li fihom saret x1 nagsa ghall-
girda ta’ 1-Ordni, irrid 1i ghal din il-htija twiegeb rasi. Intom
aghmlu minnha, jiena ghandi niehu I-mewt. Jekk fini ma
hemm ebda htija, intom ghandkom ixxandru l-innocenza
tieghu. Intom ghandkom tithalsu minn min kasbarni, intom
ghandkom trodduli l-istat, il-mistrieh, il-gieh tieghi. Intom
ghandkom tpattuli ghal din il-hisara bl-iktar xhieda mehtiega
u ¢ara. Din il-haga ghandu jedd ghaliha ismi; ghandha jedd
ghaliha l-Europa kollha, 1i tistennieha minnkom.” Fil-Pro-
memoria, talab ghalhekk, u sejjah il-ghajnuna u l-haqq ta’
I-Imperatur tar-Russia, tar-Re ta' l-Ingilterra u tar-Re ta’
Napli biex dawn jordnaw lill-Ambaxxaturi taghhom, Ammi-
ralli, Generali ta' l-armati tagiihom ta’ l-art u tal-bahar u
awtoritaijiet ¢ivili u militari, i jinsabu fl-art ta’ Malta, sabiex,
mita jarga’ lejn Malta, jarrestaw lil VASSALLO li kien gie
ikkundannat il-habs ghal ghomru mill-imsemmija Kummis-
sjoni Kriminali bil-hsieb illi dana VASSALLO jarga’ jigi
mistoqsi quddiem Qorti ofira fejn dan il-bniedem ghandu, jew
igiddeb ruliu jew iwettaq ix-xhieda li kien ta kontra tieghu.
1l-Prin¢ep Camillo talab illi fuq il-mistogsijiet li jsiru lil
(1) Ara l-1ttri. pag. 21-26 u pag. 65-79 fl-istess ‘‘Giornale etc”’. Bié¢éa minn
dawn l-ittri u memorjali, l-iktar il-memorjal fil-pagna 71: “Unione dei Mal-

tesi al Governo dell’Ordine’ juru illi l-idejjiet tal-Memorjal ta’ Vassalli u
dawk ta’ Ransijat fdawn l-ittri v memorjali kienu wahda.

VASSALLO u t-twegibijiet li dana jati, huwa jkollu d-dritt 1i
igibhu quddiem Qorti li tikkundannah bhala hati ta’ klajja’
kontra l-persuna tieghu. Il-Prin¢ep Camillo talab fl-ahiliarnett
lill-Ambaxxaturi ta’ kull walida minn dawn il-Potenzi i
qeghdin fil-Qorti Rjali tal-Gran Duka ta’ Toscana biex dana
jahseb iressaq it-talba tieghu lir-Rejjiet tagiihom. (1}

Dawn 1-Ittri u 1-Pro-Memoria nbaghtu minn Firenze u
igibu d-data tal-24 ta’ Dicembru, 1798. Din id-data tahbat
sewwa mita I-Franéizi kienu ghadhom imblokkati mill-Maltin
gewwa 1-Belt ta’ Malta u ghalhekk nalisbu illi £'dak it-tahiwid
dawn il-protesti sfaw fix-xejn.

Doublet, is-Segretarju ta’ 1-Ordni, xejn ma jsemmi fug
Vassalli u l-anqas fuq il-Process tieghiu fil-Memorji 1i kien
kiteb “Memoires sur I'Tnvasion et Occupation de Malte” u dan
is-skiet jatina x'nalisbu illi jew hu jew shabu kellhom tassew
x'jagsmu fil-konfofof 1i kienu saru kontra 1-Ordni flimkien
mal-Kap tar-rewixta li kellha tqum.

Bniedem iehor tal-Ordni msemmi mill-istoriéi taghna, li,
kif intqal, kien jikkorrispondi minn Parigi b'ittri mal—éakbini
ta’ Malta, huwa l-Kommendatur Déodat Dolomieu tal-Lingua
t'Alvernia li kien tlewwem mal-Gran Mastru fuq kwistjoni ta’
anzjanitd li kienet tmissu, baga’ mghaddab mal-Ordni u ghal-
hekk flok ma raga’ lejn Malta, wara li rebah il-Kawza f'Ruma,
telak ghal Franza, indelies mal-Partit Gakbin, u kif ighidu,
baga’ hemmhekk ghal dejjem jahmi kontra 1-Ordni.

Dolomieu, bniedem gharef fix-xjenzi naturali, u l-iktar
fil-geologja, kien wisq migjub minn Napuljun u minnu kien
gie maghzul bhala wiehed fost dawk il-ghorrief 1i kien ha
mieghu ghall-ispedizzjon ta' I-Egittu. Hu kien ukoll li fid-
dahla ta’ Napuljun f'Malta flimkien mal-General Junot u mal-
General Kontrollur M. Poussielgue, mibghut minn Napuljun,
nizel l-art minn fuq 1-“Orient” biex jiftiechem ma’ Hompesch
bhala ambaxxatur biex jieqfu l-armi bejn il-Franéizi ul-
Maltin. Jinghad illi Dolomieu kellu jitghabba b'dan l-inka-

(1) Fil-Pro-Memoria hemm imnizzlin dawn in-noti illi :—

(a) il-Prin¢ep Camillo ghandu f’idejh Dikjarazzjoni ta’ wiefied mill-erba’
Ballji Kummissjonarji u Mhallfin fil-Proéess tal-imsemmi Vassallo, li
tari illi lHisem tal-Prinéep gatt ma ssemma fil-kawza quddiem il-Qorti
tal-imsemmi Process u Dikjarazzjoni ta’ xi kavalieri hid-data tat-3 ta’
Di¢embru, 1798.

(b} illi Vassallo kien talab li b’mod specjali jitkellem ma’ Libreri li dik
il-habta kien Fiskal u Qassis tal-Ordni, u dan il-Fiskal gharraf lill-
Kummissjoni illi Vassallo kien stqarrlu ‘‘li hu sama’ min ighid illi
1-Prin¢ep kien imdalihal fil-konfeffa u xejn iZjed”.

riku kontra galbu, u ghalkemm kien imwiegher ma’ 1-Ordni,
dakal il-Palazz tal-Gran Mastru jibki.

Mill-ittri ta’ l-istess Dolomieu (mighurin minn A. La-
croix, “Déodat Dolomien”.—Paris. 1921) ma jidhirx illi dan il-
bniedem kien Zamm ebda korrispondenza mal-Gakbini ta’
Malta.

Billi kellu qalbu mwagga' mid-deni li kien sarlu bil-
ghawi u thixkil ta’ shabu Il-kavalieri u mill-ingustizzi tal-
Gvern ta’ 1-Ordni, hu kien hass il-bzonn li jduq il-fewga tal-
Libertd franéiza ta’ Pajjizu fejn dehirlu illi bil-prinéipji
godda ta' Haqq, Dawl u Demokrazija sata’ jinfeda mill-jasar
ta' dik il-hajja ta’ qilla u dlamijiet blal ma kienet dik ta’
l-aliiar zminijiet ta’' 1-Ordni {'Malta. L-eghdewwa tieghu
f'Malta, fosthom l-aqwa, il-kavalier Loras, biex jaghmiulu
id-deni, ghall-habta tas-sena 1790,mita dana kien Malta, kienu
xerduhielu 1 hu kien [-ispjun tal-Assemblea Franéiza Nazzjo-
nali, illi huwa kien qieghed jikkonfoifa kontra I-Ordni, illi hu
irid 1qa]]em il-pajjiz (hu li kif jistqarr f'ittra, ma leien jitkel-
lem ma’ ebda Malti), illi hu qieghed imexxt l—p]a,n ghall-qirda
ta' I-Ordni (1). Dolomieu, fil-waqt li kien Parigi,kien kiteb 1ill-
kavalier de Fay, Kummissarj u tal-Fortiﬁkazzjonijiet f'Malta,
fejn fissirlu illi huwa ma kienx gieghied imur fil-Club tal-
Gakbini, izda f'dak tax-Xirka li kellha prinéipji izjed xierqa
u meqjusa u fiha kienu jingabru l-ahjar nies u l-kotra tal-
membri ta’ I-Assemblea Nazzjonali Kontra din, kien hemm
iz-zewg partiti horox li kienu dak ta’ I-Aristokrati¢i u dak tar-
Repubblikani. F'Ottubru tal-1791, insibu 1i Dolomieu kien in-
ghagad ma’ Xirka ohira jisimha 1-Club des Feuillants (2) 1i fiha
kienu dahlu bosta mill-membri ta’ dik ta’ qabel, kollha nies
“monarkiéi costituzzjonali” li ma kenux jagblu mal-Partit tal-
Gakbini. Dan iz2mien Vassalli kien ghadu ma ndehes
b'xejn fit-tixwix tal-Maltin kontra I-Ordni; mill-1796 il-qud-
diem, alina ma nafux sewwa x'kienu x-xehtiet politiéi ta’
Dolomieu u x’sehem sata’ kellu mat-tahwid illi kien inqgala’
hawn Malta, izda mill-ittri 1i dana halla u ngabru minn
Lacroix, ma jidher li mxiet ebda korrispondenza bejnu u
I-Partit Gakbin ta' hawn Malta.

* * &

Wara s-sentenza tat-12 ta’ Gunju, 1797, alina ma nafux
sewwa hil-ftietaq kollha tal-Habs li bata Vassallo gewwa l-

(1) Ara “Déodat Dolomieu’. A. Lacroix. Tom. I. pag. 249.

(2) Din ix-Xirka kellha t-tama illi r-Re Luigi XVI jilga’ bis-sedqa
kollha I-Kostituzzjoni. Il-programm taghhom kien li huma jiddefendu dik
il-monarkija li tpoggi fuq il-prinéipji taghhom,

Forti Riéazli fejn gie ikkundannat ghal ghomru. Ahna ma
nafux kemm dam gewwa dan il-Habs, nafu biss, minn dak li
qalilna Gio-Antonio Vassallo, illi wara ftit 1lil Vassalli ghab-
bewh fuq bastiment grieg u nizzluh fl-art ta’ Salerno. X'ghiad~
da minn Vassalli minn dak iz-zmien sakemm dahlu 1-Franéizi
'Malta jew ahijar sat-28 ta’ Settembru, 1799, mita 1-Franéizi
kienu mblokkati mill-Maltin gewwa 1-Belt, alina ma nafux
sewwa, u ghalkemm fittixna u qallibna, ghiad ma rnexxilniex
inkunu nafuh. Il-fehma ta’ bosta hija 1i hu iktarx inghaqad
ma’ shabu 11 kienu gew itturrufnati, fosthom, ma' Barbara,
maghruf minn xi Storiéi Taljani, bhala wiehed mill-iktar
kursari qalbiena fil-Mediterran, ghaliex kien wielied mill-agwa
parsitarji tal-Gvern Franc¢iz. Nalisbu illi hawn Malta f'dak
1z-zmien, ghall-hila u qawwa ta’ qalb li wera, minnu I-Gvern
Franc¢iz sata’ jiehiu l-akbar ghajnuna u ghalhekk insibu, 1li
ghalkemm fittex 1i jogqghod talit it-tmexxija tal-ghaqli Vassal-
li, Barbara, bhala venturier, kien hu 1i ghamel wi¢éu minn
quddiem u ftiehem ma’ dawk l-agenti tad-Direttorju li f'idej-
hom kellhom il-pjani ghall-priza ta’ Malta,u ghalhekk narawh
illi, malli gie itturrufnat minn Malta u rifes l-art tal-Italia,
telaq ghal Milan u hemmhekk gharraf lil Napuljun bl-istat
imhawwad ta’ Malta, hil-bruda ta’ bosta mill-Kavalieri lejn
il-Gvern tal-Ordni u x-xewqa ta’ bosta Maltin biex Franza
tindakhal ghialihom. Hardman (History of Malta, 1909 pag. 7.)
jahseb li fuq dan kollu li bih kien gharrfu Barbara, Napuljun
ghamel dmiru wu gharraf ukoll lid-Direttorju b'ittra miktuba
fis-26 ta’ Mejju, 1797. Billi d-data ta’ din l-ittra talibat xi
tmintax-il-gurnata qabel is-sentenza ta’ Vassalli u shabu,
jidher illi Napuljun kien kiteb lid-Direttorju fuq taghrif
mibghiut lilu b’korrispondenza jew lilu moghti bil-fomm minn
haddiehor u mhux le minn Barbara stess.

Minn dispac¢éi u ittri mibghutin mill-Ammirall Brueys, fil-
waqt i dana kien gieghed fil-Kwartier ta' Passeriano f'Set-
tembru tal-1797, jidher illi ghAall-ahifiar ta’ Settembru 1797
(jigifieri mat-tlitt xhur u nofs wara s-sentenza) Barbara haduh
fug bastiment tal-flotta franc¢iza u nbaghad, sabiex ikollu
posizzjoni ufficjali, gie moghti l-karika ta’ Sottu-Tenent
(fizzjal b'walida) taht il-Kaptan Le Joille fuq il-bastiment
Dubois. Jidher illi huwa mar Corfu mal-flotta franéiza u
minn hemm f'nofs Novembru 1797 telag abbord ta' wahda
mill-fregati “La Justice” u “I'Artemise ghar-rotta ta’ Malta
fejn kellu jiltaga’ ma’ Poussielgue (segretarju tal-Ambaxxata
Franéiza f'Genova) 1i kien mibghut minn Napuljun biex jit-
kixxef u jiftiehem mal-partitarji Frané¢izi fuq il-priza ta’

Malta. Fid-19 ta’ Diéembru, 1797 I-Ammirall Brueys kiteb
lill-Napuljun u gharrfu illi “Censu Barbara gie mibghut lejn
Malta”. F’din l-ittra fisser illi z-zewg bastimenti “La Justice”
u “L'Artémise” ghandhom inizzlu u jhallu lil Barbara £'Malta
bil-pretest 1i jiehu minn ghand il-Konslu Frané¢iz x'informaz-
zjonijiet dwar il-kursali 1i kienu qeglidin jikkorseggaw f'dawk
l-ibhra. Huma u sejrin l-ura lejn Corfu kellhom jergghu
ighabbu lil Barbara. Din id-darba I-bastiment La Justice
garr fuqu Malti ielior, illi ismu mhu msemmi b’xejn, izda
Brueys ipingih bhala wieied mill-partitarji francéizi, rasu
shuna, tlli kiser il-quarantina sabiex jimbarka fuq il-Justice
u halla l-mara u I-familja u s-senghia jew negozju tieghu biex
ingagge abbord mal-Franéizi. Barbara huwa u sejjer Tulun
mal-Ammirall Brueys fit-3 ta’ Marzu 1798 raga’ ghadda minn
Malta u din id-darba kien fuq id-Dubots.

Fid-dahla ta’ Napuljun bil-flotta u l-armata tieghu f'Malta
fid-9 ta’ Gunju, 1798 Poussielgue u Barbara kienu qeghidin ab-
bord ta' wielied mill-bastimenti. Barbara, kif jidher minn
relazzjoni maghmula minn Fra Augusto Vieé Cesarini tal-
Ordni ta’ San Gwann, nizel l-art mas-suldati Franéizi 1li kienu
xterrdu mal-kampanja ta’ Malta u offra rufiu li jmexxihom hu.
Huwa kien ukoll mexa quddiem nett mad-divizjoni tal-Ge-
neral Voubois u resaq lejn l-Imdina bil-lisieb 1i jgieghel lill-
Hakem u lill-Gurati jéiedu [-Belt lill-Francizi. Fil-waqt li
il-Hakem u l-Gurati ngemghu fil-Palazz tal-Isqof Labini, biex
jiftiehmu x'ghandu jsir, Censu DBarbara b’isem Bonaparti
baghat jistagsihom u talab i jwiegbuh x'bihisiebhom jaghmlu,
jilgghux lis-suldati Franc¢izi bhiala ibieb jew bhala ghedewwa.
Dawna, billi ma kellhomx biex jilgghu rufihom, wegbuh li
huma jéiedu I-belt bil-patt 1i jitharsu r-religjon, il-liberta, il-
beni u l-privileggi tal-poplu.

Ghall-aliliar ta’ Dicembru tal-1799 insibu 1li Menard il-
Kummissarju tal-Marina talab b’ittra lill-General Vaubois
sabiex jati permess jitlag ghal Franza lill-ispija taghhom
Censu Barbara bil-lisieb 1i jmur jati xi pariri fug xi pjani
ghar-rinforzi li kienu qeghidin jitlestew f'Tulun. Barbara, li
dik il-habta tal-Blokk kien qieghed imexxi l-inzul ta’ nies
min-naha tal-Punent tal-Gzira, wara 1i gieh il-permess, telaq
ghal Franza, izda huwa u sejjer gie magbud mill-Bey ta’
Tunesu, skond ma jidher min-nota tal-ittra ta’ Menard, “pog-
gewh jalidem fix-xoghlijiet pubbliéi tal-Bey u tawh qoffa
kbira apposta biex biha jgorr l-oggetti.” Wara dan kollu,
fug Barbara ma nsama’ xejn izjed sa kemm damu I-Franéizi
hawn Malta.

U siehbu Vasgsalli? Fuq dana l-ebda tifkira bil-mik-
tub ma stajna nsibu x’kien sar minnu mita wara s-sentenza
tat-12 ta’ Gunju, 1797 huwa kien telaq mill-habs tar-Rikazli u
nizel l-art ta' Salerno. Xi whud qalu li hu raga’ lejn il-Gzira
flimkien ma’ Barbara mita dana dahal mal-flotta ta’ Napuljun,
u dana jixhdu l-istess dokument li minnu sirna nafu kif, wara
sentejn u tlitt xhur minn dik is-sentenza, Vassalli kien qie-
ghied gol-Belt (Valletta) ta’Malta fost dawk 1i kienu mblokkati
mill-Maltin, bil-grad ta' Ajjutant tal-Guardia Nazzjonali
Maltija.

(jissokta) A C.



